
AHOLI BANDLIGINI TA’MINLASHNING NAZARIY 

ASOSLARI VA ZAMONAVIY TENDENSIYALARI 
Shukurov Ilxom 

 

ТЕОРЕТИЧЕСКИЕ ОСНОВЫ И СОВРЕМЕННЫЕ 

ТЕНДЕНЦИИ ОБЕСПЕЧЕНИЯ ЗАНЯТОСТИ 

НАСЕЛЕНИЯ 
Шукуров Илхом 

 

THEORETICAL FOUNDATIONS AND MODERN 

TRENDS IN ENSURING POPULATION EMPLOYMENT 
Shukurov Ilxom 

 
Received: Aprel 8, 2026 Revised: Aprel 12, 2026 Accepted: Aprel 19, 2026 Published: May 1, 2026 

Annotatsiya: Mazkur maqolada bandlikning ijtimoiy-iqtisodiy mohiyati, uning mehnat bozori bilan uzviy 

bog‘liqligi hamda globallashuv sharoitida rivojlanish tendensiyalari yoritilgan. Bandlik aholining daromad olishga 

qaratilgan faoliyati sifatida iqtisodiy tizim barqarorligini ta’minlovchi muhim omil ekanligi asoslab beriladi. 

Shuningdek, mehnat bozori ishtirokchilarining o‘zaro munosabatlari, talab va taklif muvozanati, innovatsion 

iqtisodiyot sharoitida kadrlar tayyorlash va bandlikni oshirish masalalari tahlil qilingan. Mehnat bozorini 

segmentatsiyalashning nazariy-uslubiy ahamiyati ochib berilib, u orqali bandlik siyosatini takomillashtirish va 

ijtimoiy himoyani kuchaytirish zarurligi asoslangan. 

Kalit so‘zlar: Bandlik, mehnat bozori, ishsizlik, mehnat resurslari, globallashuv, innovatsion iqtisodiyot, 

raqamli iqtisodiyot, mehnat bozori segmentatsiyasi, kadrlar salohiyati, ijtimoiy himoya, talab va taklif. 

Аннотatsiя: В данной статье освещается социально-экономическая сущность занятости, её 

неразрывная связь с рынком труда, а также тенденции развития в условиях глобализatsiи. Обосновывается, 

что занятость как деятельность населения, направленная на получение дохода, является важным фактором, 

обеспечивающим стабильность экономической системы. Также проанализированы вопросы взаимодействия 

участников рынка труда, баланса спроса и предложения, подготовки кадров и повышения занятости в 

условиях инновatsiонной экономики. Раскрыто теоретико-методологическое значение сегментatsiи рынка 

труда, обоснована необходимость совершенствования политики занятости и усиления социальной защиты. 

Ключевые слова: Занятость, рынок труда, безработица, трудовые ресурсы, глобализatsiя, 

инновatsiонная экономика, цифровая экономика, сегментatsiя рынка труда, кадровый потенциал, социальная 

защита, спрос и предложение. 

Abstract: This article highlights the socio-economic essence of employment, its inextricable connection with 

the labor market, and development trends in the context of globalization. It is substantiated that employment, as an 

activity of the population aimed at generating income, is an important factor ensuring the stability of the economic 

system. It also analyzes the interaction of labor market participants, the balance of supply and demand, and issues of 

personnel training and employment growth in an innovative economy. The theoretical and methodological 

significance of labor market segmentation is revealed, and the necessity of improving employment policy and 

strengthening social protection through it is substantiated. 

Keywords: Employment, labor market, unemployment, labor resources, globalization, innovative economy, 

digital economy, labor market segmentation, human resource potential, social protection, demand and supply. 

 

▪ KIRISH 

Har qanday ijtimoiy-iqtisodiy tizimning barqaror 

faoliyati fuqarolarning shaxsiy va jamiyat ehtiyojlarini 

qondirishga qaratilgan faol ishtirokiga bog‘liq bo‘lib, bu 

jarayon ularga daromad yoki boshqa turdagi mehnat 

haqini olish imkonini yaratadi. Iqtisodiy nazariyada 

bunday faoliyat “bandlik” tushunchasi bilan ifodalanadi. 

Cheklangan resurslar sharoitida mehnat bozori 

ishtirokchilarining xatti-harakatlari, ularning o‘zaro 

munosabatlari va faoliyat yuritish qonuniyatlari, 

shuningdek, ijtimoiy-iqtisodiy jarayonlarning rivojlanish 

tendensiyalari keng o‘rganilgan. Shu bilan birga, 

https://ojs.kstu.uz/index.php/ej
https://doi.org/10.70769/3030-315X.II.4.4.2026.20

iqtisodiy tizimning barcha darajalarida bandlikning 

mohiyati, mazmuni va namoyon bo‘lish shakllari ilmiy 

adabiyotlarda chuqur tahlil qilingan. 

Globallashuv va iqtisodiy jarayonlarning 

chuqurlashib borayotgan integratsiyasi sharoitida mehnat 

bozori muammolarini kompleks o‘rganish, ishsizlik 

darajasini pasaytirish hamda aholi bandligini oshirish 

masalalari alohida ilmiy-amaliy ahamiyat kasb etmoqda. 

Chunki zamonaviy iqtisodiy tizimlarda ishlab chiqarish 

omillari, xususan, mehnat resurslari harakatchanligi ortib 

borib, milliy mehnat bozorlari o‘zaro bog‘liq va 

ta’sirchan tizimga aylanmoqda. Bu jarayon esa mehnat 

bozorida talab va taklif muvozanatini ta’minlash, kadrlar 

salohiyatini oshirish hamda raqobatbardosh ishchi 

kuchini shakllantirishni taqozo etadi. 

▪ ADABIYOTLAR TAHLILI 

Aholi bandligini ta’minlash bo‘yicha olimlarning 

qarashlari iqtisodiy nazariyaning turli maktablari 

doirasida shakllangan bo‘lib, ular bandlikning mohiyati, 

sabablari va uni tartibga solish usullarini turlicha talqin 

qiladi. Klassik iqtisodiy maktab vakillari Adam Smith 

[1], David Ricardo [2] bandlikni bozor mexanizmlari 

orqali o‘z-o‘zidan tartibga solinadigan jarayon deb 

hisoblagan. Neoklassik maktab qarashlari Alfred 

Marshall [3] bandlikni mehnat bozori muvozanati bilan 

bog‘laydi. Keynschilik yondashuvida John Maynard 

Keynes [4] iqtisodiyotda umumiy talab еtarli bo‘lmasa, 

ishsizlik yuzaga keladi deb asoslagan. 

Mamlakatda iqtisodiyotni innovatsion 

rivojlantirish va raqamli iqtisodiyotni shakllantirish 

jarayonlari ishlab chiqarishning tarkibiy jihatdan 

yangilanishiga olib kelmoqda. Xususan, еtakchi 

tarmoqlarni modernizatsiyalash, ularni ilg‘or 

texnologiyalar asosida qayta jihozlash hamda yuqori 

qo‘shilgan qiymatga ega mahsulotlar ishlab chiqarishni 

kengaytirish orqali yangi turdagi ish o‘rinlari 

yaratilmoqda. Shu bilan birga, tadbirkorlik faoliyatini 

qo‘llab-quvvatlash, kichik biznes va xususiy sektorni 

rivojlantirish bandlikni ta’minlashning muhim 

omillaridan biri sifatida namoyon bo‘lmoqda. 

Umuman olganda, globallashuv sharoitida 

mehnat bozori rivojlanishining asosiy yo‘nalishlari 

sifatida bandlikning moslashuvchan shakllarini 

kengaytirish, inson kapitalini rivojlantirish, innovatsion 

iqtisodiyot talablariga javob beradigan kadrlarni 

tayyorlash hamda samarali bandlikni ta’minlashga 

qaratilgan kompleks chora-tadbirlarni amalga oshirish 

muhim ahamiyat kasb etadi. 

Shu sababli, aholi bandligi hamda uni 

taʼminlashning nazariy-uslubiy asoslarini tadqiq etish 

maqsadga muvofiq. Bandlik va ishsizlik masalalari uzoq 

vaqtdan beri tadqiqotchilarning eʼtiborini tortib 

kelmoqda. Ushbu ikki hodisa ham jamiyatning ijtimoiy-

iqtisodiy rivojlanishi, birinchi navbatda, mehnat 

taqsimoti va kasbiy faoliyatni institutsionalizatsiya qilish 

jarayonlari bilan chambarchas bogʻliqdir. Bandlik – 

mehnatga layoqatli aholining shaxsiy va ijtimoiy 

ehtiyojlarini qondirish maqsadida moddiy va maʼnaviy 

neʼmatlar ishlab chiqarish bilan bogʻliq boʻlgan, qonun 

hujjatlariga zid boʻlmagan va qoida tariqasida daromad 

(mehnat daromadi) olib keladigan faoliyatidir. Ish bilan 

bandlikni iqtisodiy kategoriya sifatida tavsiflash, agar u 

aholining faol qismi ishlab chiqarish vositalari bilan 

bogʻliq boʻlgan mehnatga bevosita tatbiq etish jarayonida 

oʻrganilsa va ish bilan bandlik ishlab chiqarish 

munosabatlari tizimida koʻrib chiqilsa oʻzini oqlaydi. 

“Bandlik erishilgan rivojlanish darajasini, amalga 

oshirilgan ishlab chiqarish omili sifatida jonli mehnat 

hissasini aks ettiradi” [5]. 

Shu bilan birga, bandlik ijtimoiy xususiyatga ega 

ishlab chiqarish, bu mehnat obyektlarini oʻzgartirish 

uchun maʼlum bir fazilatlarga ega boʻlgan ishchilarning 

birgalikdagi faoliyatini anglatadi[6].  

Shunday qilib, bandlik – bu ishlab chiqarish 

jarayonida ishchilarning oʻzaro munosabatlarini amalga 

oshirish mexanizmi boʻlib, yaʼni u ijtimoiyiqtisodiy 

kategoriya vazifasini bajaradi hamda uni ijtimoiy-

iqtisodiy munosabatlar – mehnat resurslarining ishlab 

chiqarish vositalari bilan bogʻliqligi deb taʼriflash 

mumkin.  

Shuningdek, A.E. Kotlyarning fikricha, “bandlik 

mehnatdan farqli oʻlaroq, maʼlum bir ish joyidagi 

odamlarning faoliyati bilan taqqoslanmaydi, chunki u 

mehnatga layoqatli aholi qanchalik ish bilan 

taʼminlanganligini va odamlar oʻrtasidagi ijtimoiy 

munosabatlarni aks ettiradi” [7]. 

G.E.Slezinger esa bandlikni mehnatga layoqatli 

aholining daromad olishga qaratilgan ijtimoiy foydali 

faoliyatda ishtirok etish shakllari va usullarini aks 

ettiruvchi ijtimoiy-iqtisodiy kategoriya sifatida 

belgilaydi[8]. Aholini ish bilan taʼminlashni tahlil 

qilishning muhim nazariy-uslubiy xususiyatlaridan biri – 

bu reproduktiv jarayonga qoʻshilish, boshqasini 

shakllantirish, taqsimlash va undan foydalanishning 

anʼanaviy bosqichlari bilan bir qatorda mehnat bozori 

muammolarini oʻrganishning zarurligini belgilaydi.  

▪ TADQIQOT METODOLOGIYASI 

Tadqiqotimiz metodologiyasi bo‘lib, mehnat 

bozorining nazariy huquqiy asoslari bo‘yicha iqtisodiy 

munosabatlar hisoblanadi. Aholi bandligi bo‘yicha 

nazariy asoslar umumlashtirildi hamda ularni 

takomillashtirish tadqiq qilindi. Tadqiqot jarayonida 

amaliy materiallarni taqqoslash va guruhlash kabi 

usullardan foydalanilib, xulosa va takliflar ishlab 

chiqildi.  

▪ TAHLIL VA NATIJALAR 

Mehnat bozori keng va umumlashtirilgan 

mazmunda aholining ish bilan bandligini shakllantirish, 

uni tartibga solish hamda ijtimoiy himoya qilishga 

qaratilgan murakkab ijtimoiy-iqtisodiy munosabatlar 

tizimi sifatida namoyon bo‘ladi. Ushbu tizim nafaqat 

ishchi kuchining harakati bilan bog‘liq jarayonlarni, 

balki ishlab chiqarish vositalari, tovar va xizmatlar 

hamda kapital bozorlari bilan o‘zaro uzviy aloqadorlikda 

faoliyat yurituvchi institutlar, me’yorlar va 

mexanizmlarni ham o‘z ichiga oladi. Shu jihatdan, 

mehnat bozori iqtisodiy tizimning ajralmas tarkibiy qismi 

bo‘lib, unda bandlik darajasi, daromadlar shakllanishi va 

ijtimoiy barqarorlik bevosita aks etadi. 

Mehnat bozorida ishchi kuchiga bo‘lgan talab va 

taklifning tarkibi o‘ta murakkab va ko‘p qirrali bo‘lib, u 

hududiy, tarmoq, kasbiy-malaka va demografik omillar 

ta’sirida shakllanadi. Aynan shu xilma-xillikni 

chuqurroq tahlil qilish va samarali boshqarish maqsadida 

mehnat bozorini segmentatsiyalash zarurati yuzaga 

keladi. Segmentatsiya mehnat bozorini muayyan belgilar 

asosida alohida qismlarga ajratish orqali har bir 

segmentning o‘ziga xos xususiyatlari, muammolari va 

rivojlanish tendensiyalarini aniqlash imkonini beradi. 

Shu nuqtai nazardan, mehnat bozorida yuzaga 

keladigan asosiy jarayonlar — ishchi kuchini sotish va 

sotib olish, ish haqi darajasining shakllanishi, mehnat 

sharoitlari va ijtimoiy himoya tizimi — bevosita 

segmentatsiya bilan chambarchas bog‘liqdir. Masalan, 

yuqori malakali kadrlar segmentida ish haqi darajasi va 

mehnat sharoitlari nisbatan yuqori bo‘lsa, past malakali 

yoki norasmiy sektor segmentlarida aksincha holat 

kuzatiladi. Bu esa mehnat bozorida tengsizliklarning 

yuzaga kelishiga sabab bo‘ladi. 

Bundan tashqari, mehnat bozorining 

segmentatsiyasi huquqiy, ijtimoiy-iqtisodiy va mehnat 

munosabatlari tizimining shakllanishida ham muhim rol 

o‘ynaydi. Har bir segmentda amal qiluvchi me’yoriy-

huquqiy tartibotlar, ijtimoiy himoya darajasi va 

institutsional sharoitlar farqlanishi mumkin. Shu sababli, 

mehnat bozorini samarali tartibga solish uchun uning 

segmentlari kesimida differensial yondashuvni qo‘llash 

zarur hisoblanadi. 

Umuman olganda, mehnat bozorini 

segmentatsiyalash uni chuqur tahlil qilish, mavjud 

muammolarni aniqlash hamda bandlik siyosatini 

samarali ishlab chiqishning muhim ilmiy-uslubiy asosi 

bo‘lib xizmat qiladi. Bu esa o‘z navbatida aholining 

samarali bandligini ta’minlash, ijtimoiy himoyani 

kuchaytirish va iqtisodiy rivojlanishni qo‘llab-

quvvatlashga xizmat qiladi. 

Zamonaviy iqtisodiyotda kuzatilayotgan 

transformatsion jarayonlar sharoitida еtishib chiqayotgan 

kadrlarning samarali bandligini hamda ularni mehnat 

bozoriga moslashishini taʼminlash bugungi kunning 

obektiv vazifalaridan biri hisoblanadi. Iqtisodiy 

taraqqiyot va inson salohiyatini rivojlantirishda aholini 

ish bilan bandligi muhim omil hisoblanadi.  

Aholini ish bilan taʼminlash uning takror ishlab 

chiqarilishi uchun zarur shartlardan biridir. Chunki 

kishilarning turmush darajasi, iqtisodiyot sohalari va 

tarmoqlari uchun kadrlar tanlash, tayyorlash, qayta 

tayyorlash va ularning malakasin oshirish, ishga 

joylashtirish, ishsizlarni moddiy va psixologik jihatdan 

qoʻllab-quvvatlash uchun qilinadigan sarflar aholini ish 

bilan taʼminlanishiga bogʻliqdir. Shuning uchun aholini 

ish bilan bandligini taʼminlashning ijtimoi-yiqtisodiy va 

tashkiliy jihatlarini tadqiq etish bugungi kundagi 

ijtimoiy-iqtisodiy muammo sifatida alohida ahamiyatga 

egadir.  

Xalqaro mehnat tashkilotining koʻrsatmalariga 

koʻra, bugungi kunda bandlikni qoʻllab-quvvatlash 

quyidagi omillar va muammolarni hisobga olgan holda 

belgilanadi: 

o Aholining demografik tuzilishi va uning 

oʻzgarishi tendensiyalari (aholining qarishi yoki yoshlar 

ulushining koʻpayishi);  

o Iqtisodiyotning tuzilishi;  

o Norasmiy bandlikning tarqalish darajasi;  

o Ish haqi tengsizligi;  

o Karyera imkoniyatlari va ish haqidagi 

gender farqlari;  

o Yoshlarning yuqori darajadagi ishsizligi. 

Aholi bandligini taʼminlash, yangi ish oʻrinlarini 

yaratish, hududiy tengsizliklarni barqarorlashtirish, 

mehnat bozorini tartibga solish mamlakatda ijtimoiy-

iqtisodiy rivojlanishni taʼminlashning asosi hisoblanadi. 

Chunki, muhim iqtisodiy koʻrsatkich boʻlgan YAIM 

(YAHM) hajmi aholi real daromadlari va turmush 

faravonligini ifodalovchi qator ijtimoiy koʻrsatkichlar 

bevosita bandlikni taʼminlash darajasi bilan bogʻliq 

hisoblanadi.  

Bandlik va ishsizlik dunyodagi markaziy 

muammolardan biridir. Har qanday davlatning 

makroiqtisodiy siyosatining asosiy maqsadlaridan biri 

bandlikning yuqori darajasiga erishishdir. Ishsizlik, 

ayniqsa, bir iqtisodiy tizimdan boshqasiga oʻtayotgan 

mamlakatlarda kuchayadi. Ishsizlik katta zarar 

mamlakatning ijtimoiy-iqtisodiy rivojlanishini 

sekinlashtirib, odamlarga oʻz salohiyatini roʻyobga 

chiqarishga toʻsqinlik qiladi, shuningdek daromadning 

yoʻqolishiga va natijada turmush darajasining 

pasayishiga olib keladi. 

Tadqiqotlar shuni koʻrsatmoqdaki, mehnat 

bozorida ishsizlarning 90%ga yaqini munosib ishga 

joylashishga koʻmaklashish yuzasidan muhtojlik 

sezmoqda. Munosib ish oʻrinlari – bu ishchilarga 

qiziqarli va qoʻlidan keladigan ijtimoiy-iqtisodiy jihatdan 

maqbul boʻlgan ish oʻrinlaridir. Munosib ish joyiga ega 

boʻlish uchun mehnat bozorida ishchi kuchi ancha 

raqobatbardosh boʻlishi zarur.  

Ishlab chiqarishning yoki tashkilotda 

boshqarishning ratsional tashkil etilishi va 

modernizatsiyalashishi natijasida kadrlarning taqchilligi 

yuzaga kelmoqda. Oʻz vaqtida ish joyini oʻzgartirish, 

qayta tayyorgarlik, boʻsh ish joylariga qabulning 

toʻxtatilishi, kadrlarni ishdan boʻshatishga ijtimoiy 

yoʻnaltirilgan tanlab olishning amal qilishi, personalni 

qisqartirish yoki qabul qilishni rejalashtirish yoʻli bilan 

ichki mehnat bozorini tartibga solishni zarurat etmoqda.  

Aholining mehnat bozorida munosib oʻrin topishi 

hamda shakllanadigan ijtimoiyiqtisodiy va mehnat 

munosabatlarining toʻlaqonli ishtirokchisi boʻla olishida 

mehnat bozorining tarkibiy komponentlari muhim oʻrin 

egallaydi.  

Mehnat bozorining tarkibiy komponentlarining 

asosiylarini tahlil qilar ekanmiz, bozor mexanizmlari, 

yaʼni talab va taklifning muvozanati aholining samarali 

bandligini taʼminlashning mezoni boʻlib xizmat qilishini 

asoslash mumkin. 

1-jadval.  

O‘zbekiston Respublikasida mehnat resurslarining holati 

Hudud Bandlik 

darajasi  

Band aholi 

soni 

Ishsizlik 

darajasi  

Izoh 

O‘zbekiston 

Respublikasi 

~66–68 %  

 

~13–14 mln 

kishi 

~8–10 % Respublika bo‘yicha barqaror 

o‘sish tendensiyasi 

Qashqadaryo viloyati 62,7 % 1 220,2 ming 

kishi 
9,0 % 

Respublikaga nisbatan pastroq 

ko‘rsatkich  

Qashqadaryo viloyatida mavjud mehnat resurslari 

1 817,5 ming kishini tashkil etadi. Shundan, band aholi 1 

220,2 ming kishini, aholining bandlik darajasi o’rtacha 

62,7 % tashkil qilsa, ishsizlar soni bugungi kunda 121,0 

ming kishidan iborat. Iqtisodiy faol bo‘lmaganlar soni 

476,3 ming kishi. 

Qashqadaryo viloyatida bandlik darajasi 62,7 

foizni tashkil etishi asnosida, respublika o‘rtacha 

ko‘rsatkichidan ushbu ko’rsatkich bo’yicha pastligicha 

qolmoqda. Buning asosiy sabablaridan biri sifatida 

demografik bosimni ko’rsatish mumkin. Ya’ni viloyat 

aholisi soni tez o‘smoqda (3,6 mln dan ortiq), ular 

tarkibida yoshlar ulushi yuqori taxminan 26–28 foizni 

tashkil etadi. Bu esa o’z navbatida mehnat bozoriga 

kirayotganlar sonini oshishiga xizmat qiladi. 

Bundan tashqari, qishloq aholisi ulushi 

yuqoriligicha qolmoqda. Norasmiy bandlik keng 

tarqalgan sababli ham Rasmiy statistikada bandlik 

darajasi pastroq ko‘rinadi. 

Qashqadaryo viloyatida sanoat tarmoqlari 

rivojlanishi nisbatan past bo’lganligi, xizmatlar sektori 

hali to‘liq rivojlanmagan sababli ham ish o‘rinlari 

еtishmasligi ortidan ishsizlik darajasi (9 %) respublika 

o‘rtachasiga yaqin yoki biroz yuqorigi kuzatiladi. 

 

1-rasm. Bandlik darajasining 2015-2024-yillar dinamikasi 

Tahlillar shundan dalolat bermoqdaki, (2015–

2024) O‘zbekiston bo‘yicha bandlik darajasi ushbu yillar 

oralig’ida 65 %dan 68 % gacha oshgani kuzatilgan 

bo’lsa, Qashqadaryo viloyatida ushbu davrda 60 % dan 

62,7 % gacha o‘sgan. Har ikkala taqqoslash obyektida 

ham ijobiy o‘sish tendensiyasi mavjud. 

Rasmga nazar tashlasak 2020-yilda bandlik 

darajasida pasayish kuzatilganligini anglash mumkin. 

Respublika bo’yicha esa bandlik 67 % dan 66 % gacha, 

Qashqadaryo viloyati bo’yicha o’rtacha 62 % dan 61 % 

ga pastlaganligini kuzatish mumkin. Bu vaziyatga asosiy 

sababi sifatida (COVID-19) pandemiyasining salbiy 

ta’siri, iqtisodiy faollikning pasayishi va xizmatlar 

sektorining qisqarishi kabi omillar o’z ta’sirini 

ko’rsatgan.  

▪ XULOSA TA TAKLIFLAR 

Xulosa o’rnida aytish mumkinki, mehnat bozori 

infratuzilmasining rivojlanganligi hamda faoliyatining 

samarali yoʻlga qoʻyilganligi yoshlarning bozor 

konyunkturasi talablariga tezda moslasha olishiga 

yordam beradi. Mehnat bozori faoliyatini tartibga 

soluvchi normativ-huquqiy hujjatlarning mavjudligi esa 

bozor subyektlari orasida ziddiyatli masalalar kelib 

chiqishining oldini olishga xizmat qiladi. Aholining 

samarali bandligi taʼminlash boʻyicha qabul qilinadigan 

ijtimoiy-iqtisodiy dasturlar va davlat dasturlarining 

mavjudligi esa aholi bandligini ragʻbatlantirishga 

yordam beradi.  

